
 
KUNSILL LOKALI TAL-IMSIDA 

KUNSILL LOKALI TAL-IMSIDA, PJAZZA MENQA, L-IMSIDA 

 
MINUTI 

 
Laqgħa tal-Kunsill Lokali tal-Imsida 

 
 

ID-DISA’ LEĠIŻLATURA 

 
Laqgħa Numru 32 
 

It-Tlieta 29 ta’ Settembru 2026 

 
 
Il-Kunsilli Lokali tal-Imsida ltaqa’ fl-Uffiċċju Amministrattiv tiegħu li jinsab fi Pjazza Menqa fil-
5:00  ta’ filgħaxija.    
 
 
PREŻENTI: 
  
Charles Selvaggi – Sindku  
Christine Amaira – Viċi Sindku  
Margaret Baldacchino Cefai – Kunsillier  
Maurice Agius – Kunsillier  
Jean-Claude Borg – Kunsillier  
Nicholas Joseph Chircop – Kunsillier  
Alfred Farrugia – Kunsillier  
Andrew Mallia – Kunsillier  
Christopher Borg – Kunsillier 
 
ASSENTI B’APOLOĠIJI (Skont Ordni Permanenti 14A (3): 
 
 
ASSENTI 
 
 
UFFIĊJAL PREŻENTI: 
 
Josette Micallef  – Segretarju Eżekuttiv (SE) 

Minuti 

 

32.1 Qari tal-Apoloġiji 
 

32.1.1 Is-SE infurmat li ma rċeviet ebda ittra ta’ apoloġija.    
 
 

32.2 Kunsiderazzjoni u Approvazzjoni tal-Minuti Nru 31 
 

32.2.1 
 
32.2.2 
 
 

Is-Segretarju Eżekuttiv (SE) preżentat il-minuti tal-laqgħa numru 31 li kienu meqjusa moqrija.  
  
Il-minuti tal-laqgħa numru 31 ġew approvati b’mod unanimu u ffirmati mis-Sindku u mis-SE. 

 
 

32.3 Kommunikazzjoni mis-Sindku 

 
32.3.1 
 
 
 
 
 
 
 
 
32.3.2 
 
 
 
32.3.3 
 
 
 
 
 
32.3.4 
 
 
32.3.5 
 
 
 
 
 
32.3.6 
 
 
 
 
 
 

 
Is-Sindku informa li fir-rigward tal-kwistjoni tas-Swatar, kienet inżammet laqgħa mar-residenti 
u hu u uħud mill-Kunsilliera kienu anke ffirmaw fuq il-petizzjoni li ddaħħlet mal-ittra biex 
tinfetaħ kawża fil-Qorti min-naħa tas-Swatar Action Group.  Dan il-grupp kien qabbad avukat 
speċjalizzata fuq ġlidiet ambjentali kif ukoll se jitqabbad perit biex ikunu preparati. Min-naħa 
tagħhom kienu talbu l-għajnuna tal-Kunsill minħabba li kien hemm spejjeż konsiderevoli. Wara 
diskussjoni kien hemm qbil li l-Kunsill għandu jissapportja lil dan il-grupp fil-ġlieda tiegħu biex 
jitħares il-wied u l-għelieqi tas-Swatar u għaldaqstant se jagħmel tajjeb għal €500 mill-ispejjeż 
li se jkunu qed jintefqu fuq il-perizja jew l-avukat.  
 
Is-Sindku informa li hu u s-SE kienu ltaqgħu mal-Ministru Alison Zerafa Civelli u l-Kap tas-
Segretarjat fejn ġew diskussi diversi punti, fosthom il-problemi bil-kuntratt mal-Cleansing u l-
bżonn ta’ aktar edukazzjoni u infurzar fil-lokalitajiet bħal tagħna.  
 
Is-Sindku informa li kien ġie avviċinat mill-Friends of the Earth Malta (FOEM) sabiex issir 
applikazzjoni għal fondi biex jinxtraw għadd ta’ tazzi reusable biex jintużaw fil-festi jew 
attivitajiet, fejn wieħed ikollu jħallas depożitu żgħir biex jiġi mħeġġeġ jirritorna t-tazza u 
awtomatikament jitnaqqas ir-rimi tal-plastik. Min-naħa tas-SE kienet ħadet ħsieb li timla l-
applikazzjoni.  
 
Is-Sindku informa li hu u s-SE kienu attendew għal laqgħa dwar taħriġ għall-kunsilliera, SE u 
staff. Huwa ħeġġeġ lill-Kunsilliera biex japplikaw għal dawn il-korsijiet.  
 
Is-Sindku informa li kien hemm 3 postijiet fejn tpoġġew il-gaġeġ tal-ħamiem u b’kollox f’ġimgħa 
kienu nqabdu 7 ħamimiet biss. Tawna l-fakultà biex nipproċedu aħna. Kien hemm qbil li 
għandna nġibu kwotazzjoni biex nixtru l-gaġeġ u mmexxu fuq il-linji gwida li bagħtulna kif ukoll 
inġibu kwotazzjoni oħra biex tinstab persuna li tmur tieħu ħsieb il-persuna biex taqbadhom u 
timxi mal-proċedura.   
 
Is-Sindku informa li hu, il-Viċi Sindku u s-SE kienu attendew għal laqgħa mad-Direttur u s-CFO 
tal-Kulleġġ St Martin’s fejn fost oħrajn kienet infurmat li tixtieq li tkabbar l-iskola billi tgħolli 
sular. Is-Sindku ssuġġerixxa li meta terġa’ tibgħat għall-Kunsill possibbilment imur kulħadd. Is-
Sindku kien talabha wkoll biex iżżomm mal-ftehim oriġinali li għamlet mar-residenti tas-Swatar 
biex għallanqas it-tfal jagħmlu użu mill-faċilitajiet tal-iskola waqt ħinijiet mejta bla ħlas.   

32.3.7 
 
 
32.3.8 
 
 
 

Is-Sindku informa li kien reġa’ kellem lis-Sur Stivala dwar il-kamra ta’ Triq l-Għeriebel. Huwa 
informa li għandu jerġa’ jkellem lis-Sur Stivala.   
 
Fuq suġġeriment tas-Sindku kien hemm qbil li jinġabu kwotazzjonijiet għal 3 cameras biex 
jitwaħħlu fi 3 hot spots fejn isir rimi illegali.   
 
 

32.4 Approvazzjoni ta’ impjieg ta’ Operative 4 

 
32.4.1 
 
 
32.4.2 
 
32.4.3 
 

 
Is-SE infurmat li kienu saru l-intervisti għall-ħaddiem mal-Kunsill u b’mod unanimu kien 
intagħżel is-Sur Bernard Mugliett.  
 
Il-Kunsill approva l-ingaġġ tiegħu b’effett minn l-14 ta’ Settembru 2026. 
 
Sadanittant is-SE irrakkomandat lill-Kunsill biex jikkunsidra li jżid €100 fix-xahar lill-Gabriella 
Grima, ħaddiema tal-Iskema CWS, għaliex kienet ħadet ukoll il-funzjoni ta’ kaxxiera għaċ-
ċitazzjonijiet u xi pagamenti oħra u għaldaqstant tħoss li l-Kunsill għandu jtiha inċentiv. Il-
Kunsill approva li tingħata €100 extra fix-xahar.   
 
 
 

32.5 Approvazzjoni u bordijiet għall-offerti ta’ installazzjoni ta’ Chair Lift, 
Ġbir ta’ Skart Goff, Internal Alterations u Xiri ta’ Vettura għall-Kunsill  

 
32.5.1 
 
 
 
 
 
 
32.5.2 
 
 
 
 
32.5.3 
 
  
 
 
32.5.4 
 
 
 
 
32.5.5 
 
 
 
 

 
Is-SE infurmat li l-Kunsill kien għaddej bl-evalwazzjoni tal-offerta tal-qlugħ taċ-chair lift il-
qadim u l-installazzjoni ta’ wieħed ġdid. Minħabba li waqajna lura biex jiġi ppubblikat it-tender 
mhux se nlaħħqu nagħlqu l-proċess kollu sad-data tal-iskadenza li provdew ir-Reġjun. 
Għaldaqstant kienet kitbet lir-Reġjun Lvant u dawn approvaw estensjoni sal-aħħar ta’ Jannar 
2027.  Sadanittant kienet bagħtet ittra ta’ kjarifika lill-kuntrattur li tefa’ l-offerta minħabba li 
kien hemm xi informazzjoni nieqsa.  
 
Is-SE infurmat li kien ingħalaq il-kuntratt tal-iskart goff u għaldaqstant għaddiet kopja tar-
rapport tal-evalwazzjoni fejn ġie kkonfermat li l-kuntratt intrebaħ miċ-cheapest compliant 
tenderer. Il-Kunsill approva li tmexxi.  Sadanittant kienet se ġġib xi kwotazzjonijiet sabiex jekk 
ikun hemm appell, il-Kunsill ikun jista’ jqabbad lil xi ħadd b’ordni diretta.  
 
Is-SE infurmat li kien hemm żewġ offerenti fil-każ tal-kuntratt tal-internal alterations. Hija 
ssuġġeriet li għall-kumplament setgħet tkompli bl-istess bord tal-lift biex jiltaqa’ bord wieħed, 
li kien jikkonsisti mis-Sindku, is-SE, il-Viċi Sindku, il-Kunsillier C. Borg u l-Kunsillier Baldacchino 
Cefai. Il-Kunsill ma sabx oġġezzjoni.   
 
Is-SE infurmat li sadanittant kienet qed taħdem fuq l-offerta għax-xiri tal-vann. Hija nnutat li 
meta ġie deċiż il-bord kienu ntagħżlu biss 4 persuni flok 5:  Is-SE, il-Kunsillier Agius, il-Kunsillier 
Farrugia u l-Kunsillier Chircop. Għaldaqstant talbet biex ikun hemm persuna oħra. Il-persuna 
kienet se tkun is-Sindku.  
  

Il-Kunsillier Chircop wasal hawn. Il-ħin kien is-6pm. 
 
 
 
 



 

4 of 7 | P a ġ n a  

[Minuti tal-Kunsill Lokali tal-Imsida – 32] - [Id-Disa’ Leġiżlatura] 

32.6 Fondi mirbuħa għall-Iskema tat-tindif 
 
32.6.1 
 
 
 
 
32.6.2 
 
 
 
 
32.6.3 
 
 

 
Is-SE infurmat li l-Kunsill kien irċieva konferma li rebaħ xi fondi għal din l-iskema li kienet 
tikkonsisti minn clean up (li saret flimkien mal-Kunsill Reġjonali ħdejn il-Ġibjun il-kbir), tabelli 
kontra r-rimi tal-iskart biex jeħlu fi Triq il-Knisja u xiri ta’ cigarette bins kif infurmat fil-laqgħa 
preċedenti. 
 
Jidher li l-bins tas-sigaretti m’għadhomx isiru u se jkollna nħarsu lejn cigarette bins normali. 
Għaldaqstant is-SE issuġġeriet li jinxtraw bins twal tal-istainless steel u jitpoġġew tul il-
promenade kif ukoll ħdejn l-entratura tal-Knisja Parrokkjali. Bl-ammont li jiswew il-ballox bins 
għandna biex nixtru 5 – 6 cigarette bins. Il-Kunsill qabel.  
 
Hawnhekk kien hawn mistoqsija dwar l-istrutturi tal-playing field tas-Swatar, fejn is-SE 
ikkonfermat li hemm periklu u talbet approvazzjoni mingħand il-Kunsill biex jitranġaw jew 
jitneħħew. Kien hemm qbil li jekk hemm strutturi li huma perikolużi u ma jistgħux jitranġaw, 
dawn għandhom jitneħħew minnufih.  
 

  

32.7 Attività Kxif tal-Monument ta’ San Ġużepp 

 
 
32.7.1 
 
 
32.7.2 
 
 
 
32.7.3 
 
 

 
Il-Kunsillier JC Borg wera sample tal-irħam li se jitwaħħal mal-monument ta’ San Ġużepp u 
ta rendikont ta’ x’hemm bżonn.  
 
Għall-mistoqsija dwar l-attività tal-kxif tal-monument innifisha, is-SE infurmat li s-Segretarju 
tal-Għaqda tal-Banda infurmaha li bejn wieħed u ieħor kaxxa tan-nar kienet tiswa €100 għall-
assigurazzjoni u €100 għal mitt kolp.   
 
Il-Kunsillier Chircop informa li kienet saret laqgħa dwar din l-attività. Il-Kunsillier Agius 
informa li kien se jiċċekkja dwarha. 
 
 
 

32.8 Emenda fuq il-kuntratt tal-Ġnien ta’ Triq Victor Denaro 

 
 
32.8.1 
 
 
 
32.8.2 
 
32.8.3 
 
 
 
 
 
 
 
 

  
Is-SE infurmat li Project Green kienu ssuġġerew xi emendi żgħar fuq il-kuntratt tal-Ġnien ta’ 
Triq Victor Denaro, maġġorment jirrigwardjaw kif se jsir il-ħlas tal-kuntrattur u 
responsabbiltajiet tal-post. 
 
Kien hemm qbil li s-Sindku u s-SE għandhom jiffirmaw dan il-ftehim. 
 
Sadanittant tat rendikont ta’ dak li għaddej fi Triq Victor Denaro b’mod speċjali f’dak li 
jirrigwardja l-immaniġġjar tat-traffiku fiż-żona minħabba l-bidu tal-Iskola. Hija staqsiet lill-
Kunsill jekk hux possibbli li l-Kunsill jagħmel tajjeb għal żewġ uffiċjali, imqar fil-ħin ta’ 
waranofsinhar, biex ikun hemm kontroll aħjar. Hija infurmat li min-naħa tagħha kienet 
għamlet talbiet mal-Pulizija, mal-LESA u ma’ TM iżda ma kellha ebda konferma li se 
jintbagħtu.  

32.8.4 
 
 
 
 
32.8.5 
 
 
 
32.8.6 
 
 
 

Il-Kunsillier JC Borg staqsa jekk bdewx jinġabru l-kwotazzjonijiet għad-dekorazzjonijiet tal-
Milied. Is-SE wieġbet li iva. Kien hemm qbil li għandha wkoll tikteb lil IM biex titlob li terġa’ 
titpoġġa s-siġra tal-Milied fil-pjazza u possibbilment il-pont li jagħti għal fuq il-baħar. Il-
Kunsill kellu jieħu ħsieb li jżejjen il-pjazza.  
 
Għall-mistoqsija tal-Kunsillier JC Borg dwar il-wirja li se tinżamm fi żmien il-Milied min-naħa 
tal-iscouts, is-SE wieġbet li għadha ma semgħet xejn mid-DGL u għaldaqstant il-Kunsill ma 
jistax jikkommetti ruħu għalissa.   
 
Minħabba li hemm xi Kunsilliera li ma setgħux idumu, kien hemm diskussjoni dwar jekk 
għandhiex tinbidel l-andament tal-aġenda biex tiġi diskussa l-mozzjoni. Fuq proposta tal-
Kunsillier Agius u ssekondata mis-Sindku, kien hemm qbil li nimxu għal para. 32.10 fuq l-
aġenda.  
 
 

 

32.9 Mozzjoni dwar il-pont pedonali propost fi Triq Marina, l-Imsida 

 
 
32.9.1 
 
 
32.9.2 
 
 
 
32.9.3 

 
Is-SE infurmat li kienet irċeviet mozzjoni mressqa mis-Sindku u ssekondata mill-Viċi Sindku 
dwar il-proposta tal-pont pedonali.  
 
Is-Sindku spjega fuq fuq x’kienet qed tipproponi din il-mozzjoni, u li l-messaġġ finali tagħha 
kien li l-Kunsill Lokali tal-Imsida b’mod unanimu għandu jibqa’ jinsisti li l-pont pedonali 
propost fi Triq Marina m’għandux jinbena.  
 
Il-Kunsilliera kollha qablu mal-mozzjoni proposta.   
 
 

32.10 Talbiet għal No Objections 1) Triq Mons. Carmelo Zammit 2) Triq il-
Kunċizzjoni 
 

 
32.10.1 
 
 
 
32.10.2 
 
 
32.10.3 
 
 
 
 
32.10.4 
 
32.10.5 
 
 
 

 
Is-Sindku informa li l-Kunsill irċieva talba biex jitpoġġew imwejjed u siġġijiet quddiem 
caffeteria ġdida li se jkunu qed jieħdu spazju ta’ vettura (jew 2) fi Triq Mons Carmelo Zammit. 
Il-Kunsill ma aċċettax li jilqa’ din it-talba.   
 
Is-Sindku informa li kien hemm ukoll talba mingħand resident sabiex jitħalla jpoġġi kiosk fil-
pjazza l-ġdida. Il-Kunsill ma aċċettax li jilqa’ din it-talba.  
 
Is-Sindku informa li kien hemm korrispondenza mingħand l-FKNK fejn xtaqu jagħmlu uffiċċju 
temporanju (mobile office) fil-parkeġġ ta’ Triq il-Kunċizzjoni biex ilaqqgħu l-membri. Wara 
diskussjoni, kien hemm qbil li ma jiġix aċċettat. Min-naħa l-oħra kemm-il darba għandhom 
bżonn ta’ spazju fejn jiltaqgħu għal xi laqgħa, il-Kunsill kien lest jipprova jakkomodahom.  
 
Hawnhekk il-Kunsillier JC Borg skuża ruħu u informa li kellu jitlaq.  
 
Is-Sindku informa li kien hemm talba miż-żgħażagħ tal-Għaqda tal-Banda biex tittella’ attività 
ta’ Halloween b’kollaborazzjoni mal-Kunsill Lokali. Il-Kunsill approva.   
 



 

6 of 7 | P a ġ n a  

[Minuti tal-Kunsill Lokali tal-Imsida – 32] - [Id-Disa’ Leġiżlatura] 

32.10.6 
 
 

Fuq suġġeriment tas-Sindku, kien hemm qbil li l-Kunsill għandu jesplora l-possibbiltà li ssir 
byelaw biex ma jitħallewx jiġu approvati kiosks fl-Imsida ħlief għal attività u bil-permess tal-
Kunsill Lokali.   
 
 

32.11 Tweġibiet għall-Mistoqsijiet mill-Kunsillieri 
 

 
32.11.1 
 
 

 
Is-SE infurmat li ma kienet irċeviet ebda mistoqsija bil-miktub. 
 
 

32.10 Punti oħra ta’ xogħol ieħor tal-Kunsill Lokali li jkunu meħtieġa  

 
 
32.10.1 
 
 
32.10.2 
 
 
32.10.3 
 
 
32.10.4 
 
 
 
32.10.5 
 
 
32.10.6 
 
 
32.10.7 
 
 
32.10.8 
 
 
32.10.9 
 
 
32.10.10 
 
 
 
32.10.11 
 
 
 
 
 

 
Il-Kunsillier Baldacchino Cefai infurmat li kellha talba għal tabella li turi li hemm żona 
residenzjali kif ukoll oħra biex juri li hemm il-qtates fil-bidu tas-Swatar. Il-Kunsill approva.  
 
Is-Sindku informa li għandħa tintalab laqgħa mas-CEO tal-LESA dwar l-ANPR għal Triq il-
Kunċizzjoni. Il-Kunsill ma sabx oġġezzjoni.  
 
Il-Kunsillier Mallia informa li kellu xi lmenti li jirrigwardjaw is-Swatar. Kien hemm qbil li 
għandu jibgħat email lis-SE.   
 
Il-Kunsillier Agius informa li l-bus stop ta’ ħdejn il-BOV għadu ma tressaqx. Minflok kienu 
għamlu barrikati f’forma vertikali u qegħdin b’mod li wieħed ma jistax jgħaddi.  Kien hemm 
qbil li għandu jieħu video biex jiġi mgħoddi lill-Project Manager tal-Imsida Creek. 
 
Il-Kunsillier Maurice ġibed l-attenzjoni dwar il-byelaw tal-iskall. Is-SE infurmat li ma kellhiex 
ċans taħdem fuqha. 
 
Il-Viċi Sindku talbet biex isir poster biex il-cat feeders inaddfu warajhom u tintbagħat ukoll 
email lill-istess cat feeders. Ma kienx hemm oġġezzjoni.    
 
Is-Sindku talab li tintbagħat ittra ta’ ringrazzjament lill-grupp ta’ Filippini li attendew għall-
clean up.  Ma kienx hemm oġġezzjoni.    
 
Kien hemm qbil li jinxtara railing tal-aluminium għat-taraġ il-qasir li jagħti mill-bieb ta’ wara 
għal-lift. Il-prezz kien madwar €170. Il-Kunsill approva.  
 
Kien hemm qbil li jinxtara grass trimmer biex il-ħaddiema jkunu jistgħu jagħtu daqqa t’id 
meta jkun hemm ħaxix twil li jdum ma jinqata’. Il-prezz kien madwar €200. Il-Kunsill approva. 
 
Is-SE infurmat li kien hemm bżonn li jinxtara EV Charger ġdid minħabba li kien qed ikun 
hemm problema bil-vultaġġ u kien qed ikun hemm drabi meta l-vann tal-passiġġieri ma 
jilħaqx jiċċarġja biżżejjed. Dan kien jiswa madwar €500. Il-Kunsill approva. 
 
Is-SE infurmat li kienet ġiet iffissata d-data tat-12 ta’ Novembru fid-9:00am għall-ftuħ tal-
librerija. Hi, il-Viċi Sindku u l-Maniġer tal-Kultura tar-Reġjun diġà kienu ltaqgħu mal-Kap tal-
Iskola u se jerġgħu jiltaqgħu biex jiġi ffinalizzat programm.  

32.11 Kunsiderazzjoni u approvazzjoni tal-iskeda ta’ pagamenti 
 

 
32.11.1 

 
Il-Kunsill approva l-lista tal-pagamenti (Skeda Nru. K9-32), kopja tagħha mehmuża. Il- Vici 
Sindku proponiet l-approvazzjoni filwaqt li l-Kunsillier Chircop ssekonda u għaldaqstant il-
lista tal-pagamenti ġiet iffirmata mis-Sindku u mis-SE. 
 
 

32.12 Tmiem tal-laqgħa u data tas-seduta li jmiss 

 
32.12.1 Il-laqgħa ntemmet fid-8:45pm u kien hemm qbil li s-seduta li jmiss tinżamm nhar it-Tlieta 27 

ta’ Ottubru 2026 fil-5:00pm.  

  
 

 
 
 
 
 
IFFIRMATA IFFIRMATA 
Charles Selvaggi Josette Micallef 
Sindku Segretarju Eżekuttiv 


